
 

 

 
 
 
 
 
 
 

ᑐᓴᕐᑕᐅᑎᑦᓯᒍᑏᑦ ᐃᓕᖓᔪᑦ ᑲᑐᑦᔮᕆᑦᓱᒋᑦ 
ᐊᒃᓚᓯᒪᔪᖕᖑᐃᒍᑎᐅᓯᒪᔪᓄᑦ ᐃᓄᓕᒫᓂᒃ 

ᓈᓚᓐᓂᖃᕐᓂᐅᓛᕐᑐᓂᒃ 
ᐄᔫᒥ ᑕᕆᐅᕐᒥᐅᑕᓕᕆᔨᒃᑯᓗ ᑲᑎᒪᔨᖏᓪᓗ 

ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓪᓗ 
 

 
ᐃᓱᒪᑦᓴᓯᐅᕈᑎᑦᓴᓂᒃ ᐊᑕᓐᓂᐅᓯᒪᒍᑎᖏᑦ ᐊᕙᑎᓕᕆᓂᕐᓄᓗ ᓯᓚᐅᓪᓗ ᐊᓯᑦᔨᓂᖓᓂᒃ ᑲᓇᑕᒥᒃᑯᑦ 

ᐊᒃᓚᓯᒪᔭᐅᔪᓄᑦ ᐃᓚᒋᓕᐅᑎᖁᔨᑦᓱᑎᒃ ᓯᒃᒍᑭᓐᓂᓴᓂᒃ ᓯᑦᔭᕆᐊᓂᒃ ᐅᑉᐱᐊᓗᓐᓂᓗ ᐊᒃᓚᑕᐅᒪᖁᓕᕐᓱᒋᑦ 
“ᓯᕘᕋᓇᕐᑐᒦᓕᕐᓂᕋᕐᓗᒋᑦ” ᑐᖕᖓᕕᖃᕐᓗᑎᒃ ᓂᕐᔪᑏᑦ ᑲᕙᒪᑐᖃᒃᑯᑦ ᓂᕐᔪᑎᓂᒃ ᓄᖑᐃᓐᓇᓯᓐᓇᐅᓕᕐᑐᓂᒃ 

ᐱᖁᔭᖁᑎᖏᓐᓂᒃ 
 
 

ᑐᓴᕐᑎᓯᒍᑏᑦ ᓄᐃᑕᐅᑦᓱᑎᒃ ᐱᑕᖃᕐᑎᓯᒍᑎᐅᕗᑦ ᐅᕙᓂ ᐅᒃᓗᒥ ᔪᓓ 17, 2026, ᐃᒫᒃ ᓄᓇᕕᒻᒥ 
ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓪᓗ ᐃᔫᒥ ᑕᕆᐅᕐᒥᑕᐅᕆᔨᒃᑯᓗ ᑲᑎᒪᔨᖏᑦ (ᑲᑎᑦᓱᑎᒃ ᐅᖃᕐᑕᐅᔫᒃ 
’’ᑲᑎᒪᔨᓂᒃ’’), ᐱᓂᐊᕐᓂᖃᓚᖓᓕᕐᑎᓗᒋᒃ ᐊᒃᓚᓯᒪᔪᑎᒍᑦ ᐃᓄᓕᒫᓂᒃ ᓈᓚᓐᓂᖃᕈᑎᓂᒃ ᐊᑑᑎᓂᖃᕐᓂᐊᑐᓂᒃ 
ᓯᑕᒪᓂ (4) ᐱᓇᓱᐊᕈᓯᕐᓂ ᐃᓱᒪᑦᓴᓯᐅᕐᓂᖃᕐᓂᐅᓗᑎᒃ ᐊᖏᕐᑕᐅᔪᑦᓴᐅᒪᖔᑕ ᒪᓂᔭᐅᓯᒪᔪᑦ ᐃᓕᖓᑦᓱᑎᒃ 
ᓯᒃᒍᑲᓪᓚᖃᕐᓂᓴᓄᑦ ᓯᑦᔭᕆᐊᓄᑦ ᐁᑉᐸᕆᔭᐅᑎᓪᓗᒋᑦ ᐅᑉᐸᓗᐃᑦ ᐅᖃᕐᑕᐅᒪᓂᕐᑕᓗᒋᒃ “ᓯᕘᕋᓇᕐᑐᒦᓕᕐᑐᑦ” 
ᓂᕐᔪᑏᑦ ᑲᕙᒪᑐᖃᒃᑯᑦ ᓂᕐᔪᑎᓂᒃ ᓄᖑᐃᓐᓇᓯᓐᓇᐅᓕᕐᑐᓂᒃ ᐱᖁᔭᖃᕐᑎᓯᒍᑎᖏᑎᒍᑦ (“SARA”) 
ᑐᖕᖓᕕᖃᕐᓗᑎᒃ ᐊᖓᔪᕐᖃᐅᒍᑎᑖᖑᓯᒪᔪᑦ s. 5.2.4(f)-ᒥᒃ ᑭᓯᑦᓯᒍᑎᓖᑦ ᓄᓇᕕᒻᒥᐅᑦ ᐃᓄᐃᑦ ᓄᓇᑖᕐᓂᒧᑦ 
ᐊᖏᖃᑎᒌᒍᑎᖏᓐᓂᒃ (“NILCA”), ᐅᑯᓇᓂᓗ s. 13.2.2 (f) ᐃᔫᒥ ᑕᕆᐅᕐᒥᐅᑕᓕᕆᕕᒃᑯᑦ ᓄᓇᑖᕐᓂᒧᑦ 
ᐊᖏᖃᑎᒌᒍᑎᖏᓐᓂ (“EMRLCA”), ᐅᐃᒍᖃᕐᒥᓱᑎᒃ ᐊᕕᑦᑐᓯᒪᓂᖅ IV-ᒥᒃ ᑭᓯᑦᓯᒍᑎᑖᕐᑕᐅᓯᒪᔪᓂᒃ 
ᐊᖏᖃᑎᒌᒍᑎᓂ ᐃᓕᔪᓂᒃ ᐊᓪᓓᓗ ᑯᔩᑦ/ᐃᓄᑐᐃᓐᓀᓗ ᐃᒪᕐᐱᒥ ᖃᓕᕇᑦᑐᓂᒃ ᓄᓇᓂᒃ 
ᐃᓐᓄᐃᓯᒪᓇᓱᒍᑎᖏᓐᓂ. 
 
ᑖᒃᑯᐊ ᐊᒃᓚᓯᒪᔪᑎᒍᑦ ᓈᓚᓐᓂᖃᕐᓂᒥᒃ ᐱᓇᓱᒍᑎᐅᔪᑦ ᐱᑕᖃᕐᑎᓯᒍᑎᐅᕗᑦ ᐱᕕᑦᓴᖃᕐᑎᓯᓂᕐᓂᒃ ᑎᒥᐅᔪᓄᓪᓗ 
ᐃᓄᓐᓄᓗ ᕿᒥᕐᖁᓂᖃᕐᓂᓂᒃ ᐅᖃᐅᓯᑦᓴᒥᓐᓂᓗ ᓂᒃᓕᕈᑎᖃᕐᓂᓂᒃ ᐃᓕᖓᔪᓂᒃ 
ᐊᒃᓚᓯᒪᔪᖕᖑᐃᒍᑎᐅᒍᒪᓯᒪᔪᓄᑦ ᐱᓂᐊᕐᓂᕆᔭᐅᑦᓱᑎᒃ ᐊᕙᑎᓕᕆᓂᕐᒥᓗ ᓯᓚᐅᓪᓗ ᐊᓯᑦᔨᓂᖓᓂᒃ ᑲᓇᑕᒥ 
ᑲᒪᔨᓄᑦ. ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓪᓗ ᐃᔫᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓪᓗ  
ᐃᓱᒪᑦᓴᓯᐅᕈᑎᖃᓛᕐᑐᑦ ᑐᑭᓯᑎᑕᐅᒍᑎᒥᓐᓂᒃ ᐅᕝᕙᓘᓐᓂᑦ ᐅᖃᐅᓯᑦᓴᕆᔭᐅᔪᕕᓂᕐᓂᒃ ᓂᒃᓕᕈᑎᖃᕐᑐᓄᑦ 
ᐊᑑᑎᖃᕐᓂᕋᕐᑕᐅᓱᑎᒃ. 



 

 

 
ᐊᒃᓚᖁᑎᓕᐊᖑᒪᔪᑦ ᐅᐃᒍᖏᑦ ᐊᑑᑎᖃᑦᓯᐊᑐᑦ ᐊᒃᓚᓯᒪᔪᑎᒍᑦ ᐃᓄᓕᒫᓂᒃ ᓈᓚᓐᓂᖃᕐᓂᓅᓕᖓᑦᓱᑎᒃ 
ᐱᔭᐅᔪᓐᓇᐳᑦ ᖃᕆᑕᐅᔭᒃᑯᑦ ᐊᒃᓚᖁᑎᑖᖑᓗᑎᒃ ᐱᓗᒋᑦ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑕ 
ᖃᕆᑕᐅᔭᑎᒍᑦ ᑕᑯᓇᓱᑦᑕᐅᕕᐊᓂ ᐅᕙᓂ (nmrwb.ca/snow_sbdo_listing_2026-hearing) ᐅᕝᕙᓗᓐᓃᑦ 
ᖃᐅᔨᒋᐊᕐᕕᒋᓗᒋᑦ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐅᕝᕙᓘᓐᓃᑦ ᐃᔫᒥ ᑕᕆᐅᕐᒥᐅᑕᓕᕆᔨᒃᑯᑦ 
ᑲᑎᒪᔨᖏᑦ ᖃᐅᔨᒋᐊᕐᕕᒋᓗᒋᑦ ᑲᒃᑯᐊ ᑐᑭᓯᒋᐊᒃᑲᓂᕈᒪᔪᑦ ᖃᐅᔨᒋᐊᕐᕕᓴᐅᓂᕋᕐᑕᐅᔪᑦ ᖃᐅᔨᒋᐊᕐᕕᒋᓗᒋᑦ. 
 
ᑲᒃᑯᐊ ᑎᒥᐅᔪᑦ ᐊᓯᖏᓪᓗ ᐊᑕᖏᕐᑐᒥᒃ ᐃᓚᐅᖃᑕᐅᔪᑦ ᑖᒃᑯᓇᓂ ᓈᓚᓐᓂᖃᕐᓂᓂ: 

● ᒪᑭᕕᒃ 
● ᓇᓪᓕᑐᐃᓐᓇᖏᑦ ᐊᖑᕕᒉᑦ(ᓄᓇᓕᓐᓂ ᓄᓇᕕᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ) 
● ᐊᖑᕕᒐᖅ (ᓄᓇᓕᓕᒫᓂ ᓄᓇᕕᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ)  
● ᑭᓇᑐᐃᓐᓇᖅ ᓄᓇᕕᖕᒥᐅᖅ ᐃᓄᑐᐃᓐᓇᖅ 
• ᐊᓪᓓᑦ ᑯᔩᑦ ᐃᓅᖃᑎᒌᑦᑐᑦ ᑲᕙᒪᖓ 
• ᐃᔫᑦᓯᒥᐅᑦ ᓄᓇᓕᖏᓐᓂ ᐊᓪᓚᓄᑦ ᐃᓚᐅᖃᑕᐅᔪᖅ 
• ᐃᔫᑦᓯᒥᐅᑦ ᓄᓇᓕᖏᓐᓂ ᐊᓪᓓᑦ ᑯᔩᑦ ᒥᑭᒋᐊᕐᓂᐊᑎᖏᑕ ᑲᑐᑦᔨᖃᑎᒌᓐᓂᖓᑦ 
• ᑭᓇᑐᐃᓐᓇᖅ ᑯᔩᖑᑦᓱᓂ ᐊᓪᓚᖅ ᐃᓚᐅᔪ ᐃᔫᑦᓯᒥᐅᓄᑦ 
• ᑲᓇᑕᐅᑉ ᑲᕙᒪᖓ (ᑲᕙᒪᑐᖃᒃᑯᑦ) 
• ᓄᓇᕗᑦ ᑲᕙᒪᖓ 
• ᓄᓇᕗᑦ ᑐᖕᖓᕕᒃ 
● ᓄᓇᑦᓯᐊᕗᑦ ᑲᕙᒪᖓᑦ 

 
ᓈᓚᓐᓂᖃᕐᓂᐅᑉ ᐅᒃᓗᓴᓕᐅᕐᑕᐅᒪᒍᑎᖏᑦ 
ᔪᓓ 17, 2026: ᓈᓚᓐᓂᖃᕐᓂᖅ ᐱᒋᐊᕐᕕᓕᐅᑎᕗᖅ. 
ᔪᓓ 24, 2026: ᐅᒃᓗᖅ ᐃᓱᓕᕝᕕᒃ ᐱᑕᖃᕐᑎᓯᓂᐅᒍᓐᓇᑐᓄᒃ ᑐᑭᓯᑎᑦᓯᒍᑎᓂᒃ ᐊᒃᓚᓯᒪᔪᖕᖑᐃᕕᖓᓐᓂ 
ᓈᓚᓐᓂᖃᕐᓂᐅᑉ (i) ᐃᓚᐅᔪᓪᓗ ᖃᓄᐃᓕᖓᔪᒥᓐᓂᒥᓂᒃ ᐊᒃᓚᓯᒪᔪᖕᖑᐃᒍᑎᖏᑦ (ii). 
ᐊᐅᒃᒍᓯ 14, 2026: ᑭᖑᓪᓕᐹᓂᒃ ᑐᓂᔨᒍᑎᓂᒃ ᐅᓪᓗᓴᕐᑕᕆᒍᑎᐅᓯᒪᔪᖅ (iii-iv).  
 
 
(i) ᓈᓚᓐᓂᒧᑦ ᐊᒃᓚᓯᒪᔪᖕᖑᐃᕕᖕᒥᒃ ᑐᓂᔨᕕᖃᕐᓃᑦ 
ᐱᓇᓱᖃᑎᒌᒍᑎᓖᑦ ᐱᑎᑦᓯᒍᑎᖃᕈᓐᓇᒥᔪᑦ ᑐᑭᓯᒪᒍᑎᑦᓴᓂᒃ ᐃᓚᐅᓛᕐᑐᓂᒃ ᓈᓚᓐᓂᖃᕐᓂᒥᒃ 
ᐊᒃᓚᓯᒪᔪᖕᖑᐃᕕᖕᒧᑦ, ᑖᒃᑯᐊ ᐃᓄᓕᒫᓄᑦ ᐱᔭᐅᒍᓐᓇᓛᕐᑐᑦ ᓈᓚᓐᓂᖃᕐᓂᐅᑉ ᖃᕆᑕᐅᔭᑎᒍᑦ 
ᒪᑉᐱᕋᖁᑎᖓᓂ. ᓈᓚᓐᓂᖃᕐᓂᒥᒃ ᐊᒃᓚᓯᒪᔪᖕᖑᐃᕕᒃ ᓯᕗᓂᖃᕐᑎᑕᐅᕗᖅ ᐃᓗᓕᖃᓛᕐᑎᓗᒍ ᑐᑭᓯᒪᒍᑎᑦᓴᓂᒃ 
ᐊᑐᕐᓂᓕᓐᓂᒃ ᑲᑎᒪᔩᑦ ᐃᓱᒪᑦᓴᓯᐅᕈᑎᑦᓴᖏᓐᓄᑦ. ᓈᓚᓐᓂᖃᕐᓂᒥᒃ ᐊᒃᓚᓯᒪᔪᖕᖑᐃᕕᒃ ᑐᓴᕐᑕᐅᑎᑦᓯᒍᓐᓇᒥᔪᖅ 
ᐅᖃᐅᓯᕆᔭᐅᔪᕕᓂᕐᓂᒃ ᐅᕝᕙᓘᓐᓃᑦ ᐃᓱᒪᒋᔭᐅᓯᒪᔪᓂᒃ ᐱᓇᓱᖃᑎᒌᒍᑎᓕᓐᓄᑦ ᐊᒃᓚᓗᓂᒋᑦ ᑭᖑᓪᓕᐹᖏᓐᓂ 
ᐊᒃᓚᓯᒪᔪᓂᒃ ᑐᓂᔨᒍᑎᐅᔪᑦ. ᑖᒃᑯᐊ ᑐᑭᓯᒪᒍᑎᑦᓴᓂᒃ ᐊᒃᓚᖁᑎᓕᐅᕐᓃᑦ ᐅᒃᓗᖏᑕ ᑭᖑᓪᓕᐹᖓ ᐅᓇ ᔪᓓ 24, 
2026. 
 



 

 

(ii) ᐱᓂᐊᕐᓂᓕᕆᔩᑦ ᖃᓄᐃᓕᖓᓂᕐᒥᓄᑦ ᐊᒃᓚᓯᒪᔪᑎᒍᑦ ᐱᔭᖃᕋᓱᒍᑎᖏᑦ 
ᑭᓇᒃᑯᑐᐃᓐᓀᑦ ᐃᓄᐃᑦ ᐅᕝᕙᓘᓐᓃᑦ ᐱᓇᓱᒐᖃᕐᕕᐅᔪᑦ ᖁᓛᓂ ᐊᒃᓚᑕᐅᓯᒪᖃᑕᐅᖕᖏᑐᑦ, 
ᐅᓇᒻᒥᓱᒍᑎᖃᕈᑎᒃ, ᓱᕐᕋᑕᐅᓂᖃᓛᕈᑎᒃᓗ, ᑐᑭᑖᕆᓛᕐᑕᖏᓐᓄᑦ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ 
ᑲᑎᒪᔨᖏᑕᓗ ᐃᔫᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑕᓗ ᑐᓂᔨᒍᓐᓇᐳᑦ ᐊᑕᓐᓂᐅᕈᑎᒥᓐᓂᒃ 
ᐱᓇᓱᖃᑎᒌᒍᑎᓕᓐᓄᑦ ᐃᓚᐅᖃᑕᐅᒍᑎᑖᕐᑕᐅᒍᒪᓗᑎᒃ ᐊᒃᓚᓯᒪᔪᖕᖑᐃᓗᑎᒃ ᑐᓂᔨᓗᑎᒃᓗ 
ᐊᒃᓚᓯᒪᔪᖕᖑᐃᕕᑦᓴᔭᒥᒃ ᑖᒃᑯᓄᖓ ᑐᓴᕐᑕᐅᑎᑦᓯᒍᑎᓄᑦ ᐃᓚᐅᔪᓂᒃ ᐊᑦᓯᕋᐅᑎᑖᕐᑕᐅᒪᑦᓱᑎᒃ “FORM 1: 
Application to Obtain Party Status”-ᓚᔪᓂᒃ. ᐊᒃᓚᓯᒪᔪᖕᖑᐃᒍᑏᑦ ᐱᔭᕇᕐᑕᐅᓯᒪᒋᐊᓖᒃ 5:00-ᖑᖅ 
ᐊᓂᒍᓚᐅᕐᑎᓇᒍ ᐅᓐᓄᑯᑦ ᔪᓓ 24, 2026-ᒥ. 
 
(iii) ᑭᖑᓪᓕᐹᑦ ᐊᒃᓚᓯᒪᔪᑦ ᑐᓂᔭᐅᓂᖏᑦ  
ᐱᓇᓱᖃᑕᐅᔪᑦ ᐃᓚᐅᓂᖃᕐᑐᑦ ᐱᑕᖃᕐᑎᓯᒍᑎᖃᕈᓐᓇᐳᑦ ᐊᒃᓚᓯᒪᔪᓂᒃ ᑐᓂᔨᒍᑎᓂᒃ ᑐᓂᓗᒋᑦ ᐃᓕᖓᑎᓪᓗᒋᑦ 
ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓄᓪᓗ ᐃᔫᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓄᓗ 
ᑐᑭᑖᕋᓱᒍᑎᖃᓕᕈᑎᒃ ᐃᓱᒪᑦᓴᓯᐅᕈᑎᑦᓴᕆᔭᖏᓐᓂ. ᑐᓂᔨᒍᑏᑦ ᐱᑎᑦᓯᒍᑎᐅᓯᒪᒋᐊᓖᑦ ᐅᓐᓄᑯᑦ 5:00-ᖑᑎᓪᓗᒍ 
ᐊᐅᒃᒍᓯ 14, 2026 ᐅᒃᓗᖓᓂ, ᑐᓂᓗᒋᑦ ᐅᕗᓇ info@nmrwb.ca ᐅᕝᕙᓘᓐᓃᑦ 
wildlife@eeyoumarineregion.ca. ᓂᐱᓕᐅᕐᓯᒪᔪᑦ ᑐᓂᔨᒍᑎᐅᖔᕈᒪᒍᑎᒃ ᐊᖏᕐᑕᐅᓯᒪᒋᕗᑦ. 
 
(iv) ᖃᕆᑕᐅᔭᑎᒍᑦ / ᐅᖄᓚᐅᑎᑎᒍᑦ ᑐᓂᔨᒍᑎᖃᕐᓃᑦ 
ᐱᓇᓱᖃᑎᒌᒍᑎᖃᖃᑕᐅᒍᒪᔪᑦ ᑐᖕᖓᓱᑦᑎᑕᐅᕗᑦ ᐱᑕᖃᕐᑎᓯᒍᑎᖃᕐᓂᐊᑎᓪᓗᒋᑦ ᑐᓂᔨᓂᕐᒥᒃ ᐅᖄᓚᐅᑎᒃᑯ. 
ᐅᖄᓚᕕᒋᓛᕐᑕᒥᓂᒃ ᐸᕐᓇᓯᒪᓗᑎᒃ ᐅᖃᐅᑎᓗᒋᑦ ᐱᓇᓱᑦᑏᑦ ᐅᖄᓚᐅᑎᒃᑯᓗᓐᓃᑦ ᖃᕆᑕᐅᔭᑎᒍᓪᓗᓃᑦ 
ᐊᒃᓚᖃᑦᑕᐅᑎᒍᑎᑎᒍᑦ (819)-254-8667, info@nmrwb.ca ᐅᕝᕙᓘᓐᓃᑦ 
wildlife@eeyoumarineregion.ca). 
 
ᑭᖑᕙᕐᓱᑎᒃ ᑐᓂᔨᒍᑎᓕᐅᕐᑐᑦ ᑭᖑᕙᓚᕿᒍᑎᒥᒃ ᐱᑦᔪᑎᖃᑦᓯᐊᓂᖕᖏᑐᐊᕈᑎᒃ, ᑲᑎᒪᔨᓄᑦ ᑐᓂᔭᖏᑦ 
ᐃᓱᒪᑦᓴᓯᐅᕈᑎᐅᓛᖕᖏᑐᑦ. ᑲᑎᒪᔩᑦ ᐊᒃᓚᓯᒪᔪᖕᖑᐃᒍᑎᐅᓯᒪᔪᓕᒫᓂᒃ ᐊᑐᐃᓐᓇᐅᑎᑦᓯᓂᖃᓛᕐᑐᑦ ᐃᓄᓕᒫᓄᑦ 
ᐱᔭᐅᒍᓐᓇᓯᑎᓪᓗᓂᒋᑦ ᐱᓇᓱᐊᕈᓯᓕᒫᒥ ᑐᓂᔨᓐᓇᐅᑉ ᐅᒃᓗᖓ ᐊᓂᒍᕐᓯᒪᓕᕐᐸᑦ, ᑐᖕᖓᕕᖃᕐᓗᑎᒃ 
ᑐᓴᕐᑕᐅᔪᑦᓴᐅᖏᑦᑐᓂᒃᓗ ᐊᑑᑎᖃᑦᓯᐊᓂᖃᓚᖓᔪᓂᒃᓗ ᐅᕝᕙᓘᓐᓃᑦ ᑐᓴᕐᑕᐅᔪᑦᓴᐅᖏᓐᓂᖏᑦ ᐃᓱᒪᒋᓗᒋᑦ. 
 
ᓈᓚᓐᓂᖃᕐᓂᒧᑦ ᒪᓕᒉᑦ 
ᓈᓚᓐᓂᖃᕐᓂᓴᒥᒃ ᑐᓴᕐᑕᐅᑎᑦᓯᓂᕐᓄᑦ ᐅᐃᒍᒋᔭᐅᑎᓪᓗᒋᑦ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓪᓗ ᐃᔫᒥ 
ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓪᓗ ᑐᑭᑕᕈᑎᓕᐅᕐᓯᒪᕗᑦ ᐃᓚᐅᔪᓂᒃ ᓈᓚᓐᓂᖃᕐᓂᐅᑉ ᒪᓕᒐᕐᑕᓴᖏᓐᓂᒃ 
ᑖᒃᑯᓄᖕᖓᓕᖓᔪᓂᒃ. ᐊᑐᕐᑕᐅᔪᑦᓴᐅᓱᑎᒃ ᒪᓕᒐᓕᐊᖑᓯᒪᔪᑦ ᐃᓚᐅᕗᑦ ᑖᒃᑯᓄᖓ ᑐᓴᕐᑕᐅᑎᑦᓯᒍᑎᓄᑦ 
ᑕᑯᔭᐅᔪᓐᓇᐳᓪᓗ ᖃᕆᑕᐅᔭᑎᒍᑦ ᑕᑯᓇᓱᑦᑕᐅᕕᐊᓐᓂ ᐅᕙᓂ nmrwb.ca/snow_sbdo_listing_2026-
hearing. 
 
 
ᓈᓚᓐᓂᖃᕐᓂᒧᑦ ᐊᒃᓚᓯᒪᔪᖕᖑᐃᕕᒃ 

ᑲᑎᒪᔩᑦ ᑐᑭᓯᑎᑦᓯᒍᑎᓕᒫᓂᒃ ᑐᓂᔭᐅᔪᕕᓂᕐᓂᒃ ᓄᐊᑕᐅᓯᒪᔪᓂᒃᓗ ᑕᒃᑯᖓ ᓈᓚᓐᓂᒨᓕᖓᓗᑎᒃ 
ᓂᕕᖕᙰᓛᕐᑐᑦ ᖃᕆᑕᐅᔭᑎᒍᑦ ᑕᑯᓇᓱᑦᑕᐅᕕᒻᒥᓂ ᑲᔪᓯᓗᑎᒃᓗ ᐃᓗᓪᓕᑐᐃᖏᓐᓇᓛᕐᓱᑎᒃ 
ᑐᑭᓯᔭᐅᒋᐊᓕᓐᓂᒃ ᐱᑎᑕᒍᑎᒋᒋᐊᓪᓚᑕᒥᓐᓂᒃ. ᑐᖕᖓᕕᖃᕐᓗᑎᒃ ᐊᑑᑎᖏᓐᓂᒃ 
ᐅᖃᔭᐅᑕᐅᒋᐊᖃᖕᖏᑐᓂᒃᓗ ᐅᕝᕙᓘᓐᓂᑦ ᑐᓴᕐᑕᐅᔪᑦᓴᐅᖏᑦᑐᓂᒃ, ᐃᓘᓐᓇᖏᓐᓂᒃ ᐊᑑᑎᖃᑦᓯᐊᑐᓂᒃ 
ᐊᒃᓚᖁᑎᓂᒃ ᓂᕕᖕᙰᖃᑦᑕᓗᑎᒃ ᓈᓚᓐᓂᒥᒃ ᐊᒃᓚᓯᒪᔪᖕᖑᐃᕕᒻᒧᑦ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ 
ᑲᑎᒪᔨᖏᑕ ᖃᕆᑕᐅᔭᑎᒍᑦ ᑕᑯᓇᓱᑦᑕᐅᕕᖓᓂ ᐅᕙᓂ: nmrwb.ca/snow_sbdo_listing_2026-hearing. 
 
 
 
ᑐᑭᓯᒋᒃᑲᓂᕈᒪᔪᑦ, ᖃᐅᔨᒋᐊᕈᓐᓇᑐᑦ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓂᑦ ᐅᕝᕙᓘᓐᓃᑦ ᐃᔫᒥ 
ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓂᑦ ᑲᒃᑯᐊ ᓇᒃᓕᖏᓐᓂ: 
 
ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ  
P.O. Box 433,  
Inukjuak, QC J0M 1M0  
ᐅᖄᓚᐅᑎᖓᑦ: (819) 254-8667  
ᓱᑲᑦᑐᑯᕐᑎᓯᒍᑎᖓᑦ: (819) 254-8816  
ᖃᕆᑕᐅᔭᒃᑯᑦ ᑐᕌᕈᑎᖓᑦ: info@nmrwb.ca 

ᐃᔫᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ 
P.O. Box 580 
6 Chief Isaiah Salt Road 
Waskaganish, Quebec, J0M 1R0 
ᐅᖄᓚᐅᑎᖓᑦ: (819) 895-2202 
ᓱᑲᑦᑐᑯᕐᑎᓯᒍᑎᖓᑦ (819) 895-2474 
ᖃᕆᑕᐅᔭᒃᑯᑦ ᑐᕌᕈᑎᖓᑦ:  
wildlife@eeyoumarineregion.ca 
 

 
 


